
Sec. I.

I. DISPOSICIONS XERAIS

MINISTERIO DE FOMENTO

2924 Orde FOM/421/2014, do 13 de marzo, pola que se modifica o anexo Ill do
Real decreto 1434/2010, do 5 de novembro, sobre interoperabilidade do
sistema ferroviario da rede ferroviaria de interese xeral.

O Real decreto 1434/2010, do 5 de novembro, sobre interoperabilidade do sistema
ferroviario da rede ferroviaria de interese xeral, supuxo a incorporaciéon ao ordenamento
xuridico interno da Directiva 2008/57/CE do Parlamento Europeo e do Consello, do 17 de
xufio de 2008, sobre a interoperabilidade do sistema ferroviario dentro da Comunidade,
asi como da Directiva 2009/131/CE da Comision, do 16 de outubro de 2009, que
modificaba o anexo VIl da Directiva 2009/57/CE.

Posteriormente, o citado real decreto foi modificado pola Orde FOM/3218/2011, do 7
de novembro, pola que se modifican os anexos Il, V e VI do Real decreto 1434/2010, do 5
de novembro, sobre interoperabilidade do sistema ferroviario da rede ferroviaria de
interese xeral.

A disposicion derradeira cuarta do Real decreto 1434/2010, do 5 de novembro,
autoriza o ministro de Fomento para modificar os seus anexos cando sexa necesario
como consecuencia do que dispofia a normativa comunitaria. De acordo coa dita
autorizacion, ditase esta orde ministerial coa finalidade de incorporar ao ordenamento
xuridico espafiol a Directiva 2013/9/UE da Comisién, do 11 de marzo de 2013, pola que
se modifica o anexo Il da Directiva 2008/57/CE do Parlamento Europeo e do Consello,
sobre a interoperabilidade do sistema ferroviario dentro da Comunidade. A
Directiva 2013/9/UE pretende incluir unha referencia explicita a accesibilidade no
mencionado anexo lll, ao considerar que se trata dun requisito esencial e dun dos
requisitos xerais para a interoperabilidade do sistema ferroviario, que se aplica nos
seguintes subsistemas: infraestrutura, material rodante, explotaciéon e aplicacions
telematicas ao servizo dos pasaxeiros.

Na sua virtude, de acordo co Consello de Estado, dispofio:

Artigo uUnico. Modificacién do Real decreto 1434/2010, do 5 de novembro, sobre
interoperabilidade do sistema ferroviario da rede ferroviaria de interese xeral.

O anexo lll do Real decreto 1434/2010, do 5 de novembro, sobre interoperabilidade
do sistema ferroviario da rede ferroviaria de interese xeral, queda modificado coa adicion
dos numeros que se indican a seguir:

Un. Engadese un novo nimero 1.6 coa seguinte redaccion:
«1.6 Accesibilidade.

1.6.1 Os subsistemas ‘“infraestrutura» e «material rodante» deben ser
accesibles as persoas con discapacidade e as persoas de mobilidade reducida, co
fin de garantir o seu acceso en igualdade de condiciéns cos demais mediante a
prevencion ou eliminacion de barreiras e demais medidas pertinentes. Isto incluira
0 proxecto, a construcién, a renovacion, a rehabilitacién, o mantemento e a
explotacién dos elementos pertinentes dos subsistemas a que ten acceso o publico.

1.6.2 Os subsistemas «explotacion» e «aplicaciéns telematicas ao servizo
dos pasaxeiros» deben ofrecer a funcionalidade necesaria exixida para facilitar o
acceso as persoas con discapacidade e as persoas de mobilidade reducida en
igualdade de condicions cos demais, mediante a prevencién ou eliminacion de
barreiras e demais medidas pertinentes.»

Dous. Engadese un novo numero 2.1.2 coa seguinte redaccion:
«2.1.2 Accesibilidade.

2.1.2.1 As infraestruturas a que ten acceso o publico deben ser accesibles as
persoas con discapacidade e as persoas de mobilidade reducida, de conformidade
co numero 1.6.»

Tres. Engéadese un novo numero 2.4.5 coa seguinte redaccion:
«2.4.5 Accesibilidade.

2.4.5.1 A parte do subsistema «material rodante» a que ten acceso o publico
debe ser accesible as persoas con discapacidade e as persoas de mobilidade
reducida, de conformidade co numero 1.6.»

Catro. Engadese un novo numero 2.6.4 coa seguinte redaccion:
«2.6.4 Accesibilidade.

2.6.4.1 Deébense adoptar as medidas oportunas para garantir que as normas
de explotacion ofrezan a funcionalidade necesaria exixida para asegurar a
accesibilidade das persoas con discapacidade e das persoas de mobilidade
reducida.»

Cinco. Engadese un novo numero 2.7.5 coa seguinte redaccion:
«2.7.5 Accesibilidade.

2.7.5.1 Débense adoptar as medidas oportunas para garantir que o
subsistema de aplicacions telematicas ao servizo dos pasaxeiros ofreza a
funcionalidade necesaria exixida para asegurar a accesibilidade das persoas con
discapacidade e das persoas de mobilidade reducida.»

Disposicién derradeira primeira. Titulo competencial.

Esta orde ministerial ditase ao abeiro do disposto no artigo 149.1.212 da Constitucion
Espafola, que atrible ao Estado a competencia exclusiva en materia de ferrocarris e
transportes terrestres que discorran polo territorio de mais dunha comunidade auténoma.

Disposicién derradeira segunda. Incorporacién de dereito da Unién Europea.

Mediante esta orde ministerial incorpérase ao dereito espafriol a Directiva 2013/9/UE
da Comision, do 11 de marzo de 2013, pola que se modifica o anexo Ill da Directiva
2008/57/CE do Parlamento Europeo e do Consello, sobre a interoperabilidade do sistema
ferroviario dentro da Comunidade.

Disposicién derradeira terceira. Entrada en vigor.

Esta orde ministerial entrara en vigor o dia seguinte ao da sua publicacion no «Boletin
Oficial del Estado».

Madrid, 13 de marzo de 2014.—A ministra de Fomento, Ana Maria Pastor Julian.

